
क्रसं: ७८
कोड नम्बर : ३८६४
प्रकाशकः रुम टु रिड
लेखक: मोहम्मद शाह आलम
चित्रकार: शमिम अहमद
नेपाली अनुवाद: अनुराधा
नेपाली सम्पादक जयन्ती स्पन्दन
संयोजकः रिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र
विकासका लागि क्रियाशील नेपाल(एड्राड)
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड
आवाज: संझना महर्जन, ध्रुव घिमिरे,यशु श्रेष्ठ,सजनी नौबागे, अद्रीजा
अधिकारी र पुजा गच्छदार
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
रीता र उनको कुकुर भुजर सबैभन्दा मिल्ने साथी हुन् । प्रत्येक दिन
सँगै खेल्छन् । एक दिन, जब रीता स्कुलबाट घर गइरहेकी थिइन्, एउटा
अपहरणकारीले उनलाई आफ्नो कारमा जबरजस्ती लान खोज्यो । के भुजरले
रीतालाई सहयोग गर्न सक्ला त ?

आज रीताको कक्षामा सबैले एक अर्कालाई रमाइला कथाहरू सुनाए ।
उनीहरुमध्ये कोसित घरमा घरपालुवा जनावर छ भनेर शिक्षकले जान्न
खोज्नुभयो । मिठुले उनीसँग एउटा तुनी नाम गरेको बिरालो भएको बताइन्
। रूपाले उनीसँग एउटा तुसी नाम गरेको भेडा भएको बताइन् । रतनले
आफूसित एउटा तुली नाम गरेको घरपालुवा उल्लु भएको कुरा बताए ।

कक्षामा हाँसो गुन्जियो।
तुनी,तुसी,तुली ! कस्ता रमाइला नामहरू !
तर रीताले केही भनिनन् । उनीसँग घरपालुवा जनावरै थिएन ।

त्यो साँझ, रीताले आफ्ना बुबासँग कुरा गरिहालिन्।
"बुबा, मेरा साथीले जस्तै म पनि मन परेको कुनै घरपालुवा पशु पाल्छु
ल?" उनले सोधिन्।
"हुन्छ, तिमीले कि त बिरालो वा कुकुर पाल्न सक्छ्यौ,"वहाँले
भन्नुभयो।
"हुर्रे!" रीताले भनिन् । "मलाई कुकुर मन पर्छ । बुबा! मलाई एउटा
कुकुर ल्याइदिनुस् न है ।"

"हुन्छ, म तिमीलाई एउटा कुकुर ल्याइदिन्छु," बुबाले भन्नुभयो।" कुकुर
भयो भने चोर पनि घरमा चोरी गर्न आउँदैन।"

केही दिनमै, रीताका बुबाले उनको लागि एउटा कुकुर ल्याइदिनुभयो।
कुकुरको जिउभरि सेता नरम नरम भुवा थिए।
रीताले यसको नाम भुजर राखिन्।
भुजर असाध्यै बाठो थियो !

बुवाले रीतालाई भुजरको हेरचाह कसरी गर्ने भनेर सिकाउनुभयो।
उहाँले भन्नुभयो, “तिमीले उसलाई खुवाउनुपर्छ । नियमित रूपमा उसलाई
सफा गर्नुपर्छ । त्यसो गर्यौ भने तिमीप्रति ऊ वफादार हुन्छ। ”

रीता दिनहुँ भुजरको हेरचाह गर्थिन् । उनी भुजरलाई नुहाइदिन्थिन्,
डुल्न लान्थिन्,साहसिक यात्राहरूमा लैजान्थिन् । भुजरले रीतालाई र
रीताले भुजरलाई अत्यन्तै माया गर्थे ।

                            11 / 28



 

  
रीता जताजता जान्थिन्, भुजर उनीसँगै उतैउतै जान्थ्यो।

तर भुजरलाई रीतासँग स्कुल जान भने अनुमति थिएन ।
जब रीता विद्यालय गएकी हुन्थिन्, भुजरलाई घरमा एकलै बस्नु पर्थ्यो।

एक दिन भुजर रीताको पछि पछि स्कुल गयो । ऊ बाटामा भुक्दै र उफ्रिदै,
रीताको वरिपरि घुम्न लाग्यो । "भुजर, तिमी मसँग किन आयौ?" रीताले
हप्काइन्। "तिमी स्कुल आउन मिल्दैन । यदि तिमी आयौ भने,
केटाकेटीहरूले तिमीलाई जिस्काउने छन् र शिक्षक पनि रिसाउनुहुने छ ! "
रीताको कुरा बुझे झैँ गरी भुजर घर फर्कियो ।

एक जना मान्छे स्कुलको नजिकै घुम्दै थियो। धेरै दिनदेखि रीताले
उसलाई देखेकी थिइन् । उनलाई त्यो मान्छे आफ्नो गाउँको होइन भन्ने
थाहा थियो। ऊ प्रायः कालो टोपी लगाएर मोटरसाइकल चढेर आउने गर्छ
भन्ने कुरा रीताले ख्याल गरेकी थिइन् ।
त्यो मानिसले सोध्यो, “तिमीलाई कस्तो छ रीता? तिमी आज धेरै सुन्दर
देखिएकी छ्यौ। के तिमीलाई बदाम मन पर्छ? म तिमीलाई बदाम किन्दिऊँ ?”

"म तपाईँलाई चिन्दिनँ," रीताले जवाफ दिइन् । "तपाईं मसँग किन बोल्दै
हुनुहुन्छ?"
त्यस मानिसले भन्यो “सबैले मलाई चिन्छन् । मेरो नाम बासु हो । सबै
बच्चाहरूले मलाई अङ्कल बासु भनेर बोलाउँछन्। आऊ, म तिम्रो लागि केही
बदाम किनिदिन्छु । ”
"नाइँ, मलाई बदाम चाहिन्न । कृपया मलाई एकलै छोडिदिनुहोस् ।" रीताले
भनिन् ।

रीता कक्षामा गइन् । उनले आफ्ना साथीहरूलाई त्यस मानिसका बारेमा
बताइन् । कक्षाका सबैले त्यो मानिसलाई चिन्छन् भन्ने थाहा पाएर उनी
छक्क परिन् । त्यो मानिस त सबै बच्चाहरूको साथी जस्तै रहेछ । मिठुले
भनी, “बासु अङ्कल धेरै असल हुनुहुन्छ । केही दिन अघि उहाँले रतन र
मलाई स्वादिष्ट बदाम किनिदिनुभएको थियो।”

“अङ्कल बासुको बारेमा तिमीलाई थाहा छैन? उहाँ हाम्रो लागि धेरै
खानेकुरा ल्याउनुहुन्छ । हिजो, अङ्कल बासुले हामीलाई आँपको अचार
किन्दिनुभयो । बासु काका एकदम असल मान्छे हुनुहुन्छ ।” रूपाले
भनिन्।
"तर उहाँ असल मान्छे जस्तो मलाई लाग्दैन। तिमीहरू भने आँपको अचार खान
लोभ गरिरहेका छौ! ”रीताले भनिन्।

                            18 / 28



 

  
घर फर्कदै गर्दा बाटामा रीताका अगाडि तिनै बासु अङकल उभिए । उनीसँगै
अरू चार जना मानिस पनि थिए, जसलाई रीताले चिनेकी थिइनन् ।

"रीता, हिँड, हामी सँगै जाऔँ । म तिमीलाई घुमाउन लैजान्छु । हामीसँगै
आऊ।" बासु अङकलले रीताको बाटो रोक्दै भने।

"नाइँ, म कतै पनि जान्नँ," रीताले भनिन्। "मैले गर्नुपर्ने धेरै
कामहरू छन् । आज धेरै पाठहरू पनि पढ्नु छ।"
रीता निकै डराएकी थिइन् ।

आऊ, रीता पार्कमा जाऔं । पार्क एकदम सुन्दर छ।” बासु अङ्कलले भने।
“कृपया, मलाई एकलै छोड्नुहोस् । म पार्कमा जान चाहन्नँ । "रीताले
भनिन् ।
तर ती मानिसहरूले रीतालाई मिनी बसमा जान बाध्य तुल्याए ।

त्यही बेला, रिसाउँदै, भुक्दै, दौडिदै भुजर त्यहाँ आइपुग्यो ।
उसले अङ्कल बासुलाई टोक्दै मिनी बसबाट तानेर तल झार्यो । बासु
पीडाले रुन कराउन थाल्यो ।

चिच्य्याहट र हल्ला सुनेपछि गाउँका मानिसहरू दौडेर आए । बासु
अङ्कलसित भएका ती चार नौला मान्छेहरू डराएर भागे ।
तर बासु भने भुजरबाट बचेर भाग्न सकेन । ऊ पक्रियो । गाउँलेसित उसले
आफ्नो अपराध स्वीकार गर्यो । “हामी केटाकेटीहरूलाई अपहरण गर्छौं र
उनीहरूलाई बेच्छौं । त्यस बापत हामीले धेरै पैसा पाउँछौं। ”उसले
भन्यो ।
रीताले रुँदै भुजरलाई अँगालो हालिन्। "भुजर, तिमीले मलाई त्यो दुष्ट
मान्छेबाट बचायौ !" उनले भनिन्।
मानिसहरूले भुजरको प्रशंसा गर्न थाले।

त्यस दिनपछि भुजर घरमा बस्दैन । उसले रीतासँगै विद्यालय जाने अनुमति
पाएको छ । रीता कक्षामा हुँदा, भुजर भने नजिकैको वरको रूखमुनि बस्ने
गर्छ ।
त्यो त्यही वरको रुख हो, जसको वरिपरि पहिले त्यो बदमास मान्छे घुम्ने
गर्थ्यो । आजकाल त्यता कोही नयाँ मानिस देखियो कि भुजर भुक्न
थालिहाल्छ ।

अचेल सबै बच्चाहरू रीताको घरपालुवा जनावरलाई चिन्छन् र ती सबैले
भुजरलाई रीतालाई जत्ति नै माया गर्छन् ।

यो पुस्तक दृष्टिबिहिन तथा छापा अक्षर पढ्न बाधा भएको
विद्यार्थीहरुको लागि तयार पारिएको तेस्रो स्तरको पहुंचयुक्त
पुस्तक हो।

भुजर

Powered by TCPDF (www.tcpdf.org)

                            28 / 28

http://www.tcpdf.org

